
1 Inngangur 

Samkvæmt beiðni Verkís framkvæmdi Rorum og Náttúrustofa Norðurlands vestra fugla- og 

gróðurskoðun á tveimur svæðum; Fellsenda og Galtalæk við Grundartanga í Hvalfirði. 

2 Fuglar 

2.1 Inngangur 

Talsverðar athuganir hafa verið gerðar á fuglum í nágrenni Grundartanga í Hvalfirði (Árni 

Einarsson 1983; Kristinn Haukur Skarphéðinsson o.fl. 1994; Kristinn Haukur Skarphéðinsson 2004; 

Þorleifur Eiríksson o.fl. 2024; Starri Heiðmarsson og Þorleifur Eiríksson 2025). Þessar athuganir 

eru hafðar til hliðsjónar við mat á fuglalífi á Galtalæk og Fellsenda. 

2.2 Aðferðir 
Á loftmyndir af Fellsenda og Galtalæk voru dregnar línur sem gengið var eftir við fuglaskoðun 

(Mynd 2-1, Mynd 2-3). Athuganir við Fellsenda fóru fram á varptíma (13.06.2026). Á Galtalæk 

fóru athuganir einnig fram á varptíma (13.06.2026), en einnig var fjaran og nágrenni skoðuð um 

sumarið (15.07.2026) og haustið (12.09.2026) til að athuga hvort fjaran væri notuð af 

umferðarfuglum svo sem rauðbrystingi (Calidris canutus) og tildru (Arenaria interpres). 

Fellsendi einkennist af graslendi og holtum (Mynd 2-2). Galtalækur einkennist af vel grónu 

graslendi (Mynd 2-4). Fjaran er klapparfjara með sandi og möl í víkum, vaxin þangi (Mynd 2-5, 

Mynd 2-6, Mynd 2-7). 

Mynd 2-1. Kort af Fellsenda og fuglaskoðunarlínur. 

 
Mynd 2-2. Frá Fellsenda. 

Mynd 2-3. Kort af Galtalæk og fuglaskoðunarlínur. 

 

 

Mynd 2-4. Frá Galtalæk. Sjá má Grundartanga í bakgrunni. 

Mynd 2-5. Fjaran við Galtalæk. 

 

Mynd 2-6. Skarfar í fjöru við Galtalæk. 

Mynd 2-7. Sandfjara og malafjara við Galtalæk. 

2.3 Niðurstöður 

Við fuglaathuganir á Fellsenda fundust tíu tegundir fugla; grágæs, heiðagæs, álft, hrossagaukur, 

heiðlóa, spói, þúfutittlingur, skógarþröstur, hrafn og kjói. Allar tegundir líklega varpfuglar (Tafla 

2.1). Allt eru þetta algengir íslenskir fuglar og líklega algengir í nágrenninu. Válistaflokkun er í töflu 

(Náttúrufræðistofnun 2025). 

Tafla 2.1. Tegundir fugla, fjöldi einstaklinga og válistaflokkun við Fellsenda. 

Nafn Fræðiheiti  Fjöldi Válisti 
Grágæs Anser anser  2 NT 
Heiðagæs Anser barachyrhynchus 2 LC 
Álft Cygnus cygnus  2 LC 
Hrossagaukur Gallinago gallinago  2 LC 
Heiðlóa Pluvialis apricaria  1 VU 
Spói Numenius phaeopus 11 VU 
Þúfutittlingur Anthus pratensis  3 LC 
Skógarþröstur Turdus iliacus  2 LC 
Hrafn Corvus corax  2 VU 
Kjói Stercorarius parasiticus 2 EN 

 

Við Galtalæk fundust átta tegundir á varptíma: Grágæs, stelkur, hrossagaukur, heiðlóa, Jaðrakan, 
spói, tjaldur, hrafn, sílamáfur og fýll. Um sumarið sáust: Dílaskarfur, grágæs, æðarfugl, stelkur, 
tjaldur, sendlingur og þúfutittlingur. Um haustið sáust: Dílaskarfur, grágæs, æðarfugl, stokkönd 
og tjaldur ( 
 
Tafla 2.2). 

Tafla 2.2. Tegundir fugla, fjöldi einstaklinga og válistaflokkun við Galtalæk. 

  Fjöldi    

Nafn Fræðiheiti Varptími Sumar Haust Válisti 
Dílaskarfur Phalacrocorax carbo  1 9 LC 
Grágæs Anser anser 12 1 32 NT 
Æðarfugl Somateria mollissima  9 1 NT 
Stokkönd Anas platyrhynchos   3 LC 
Stelkur Tringa totanus 6 4  LC 
Hrossagaukur Gallinago gallinago 6   LC 
Heiðlóa Pluvialis apricaria 2   VU 
Jaðrakan Limosa limosa 2   NT 
Spói Numenius phaeopus 8   VU 
Tjaldur Haematopus ostralegus 5 16 4 NT 
Sendlingur Calidris maritima  9  LC 
Þúfutittlingur Anthus pratensis  4  LC 
Skógarþröstur Turdus iliacus   1 LC 
Hrafn Corvus corax 2   VU 
Kría Sterna paradisaea  2  LC 
Sílamáfur Larus fuscus 210 302 25 LC 
Svartbakur Larus marinus  9 1 LC 
Fýll Fulmarus glacialis 10 3  LC 

 

2.4 Umræður 

Fuglalíf við Fellsenda og Galtalæk var eins og við var búist (Þorleifur Eiríksson o.fl. 2024; Starri 

Heiðmarsson og Þorleifur Eiríksson 2025). 

Fuglar sem sáust á varptíma; Grágæs, stelkur, hrossagaukur, heiðlóa, Jaðrakan, spói, tjaldur, 

hrafn, sílamáfur og fýll  eru allt líklegir varpfuglar nema hrafn og fýll. Þúfutittlingur og stelkur sem 

sáust um sumarið er líka líklega varpfuglar. 

Nokkrir sendlingar sáust um sumarið. Umferðarfuglar eins og rauðbrystingur eða tildra sáust 

hvorki um sumarið né haustið, sem kom á óvart þar sem fjaran við Galtalæk ætti að henta tildru 

(Mynd 2-7). 

Allir fuglar sem sáust eru algengir fuglar og ættu að vera algengir í nágrenninu. 

3 Gróður og vistgerðir  

3.1 Inngangur 
Vöktun gróðurs í nágrenni iðnaðarsvæðisins á Grundartanga er allmikil og er m.a. fylgst með 

þekjubreytingum á klapparreitum sem einkum eru vaxnir fléttum og mosum auk þess sem tekin 

eru sýni af gróðri til efnagreininga. Frá niðurstöðum umhverfisvöktunarinnar er greint í árlegum 

skýrslum (Eva Yngvadóttir o.fl. 2025). Æðplöntuflóra svæðisins eða vistgerðir hafa ekki verið 

vaktaðar sérstaklega í tengslum við umhverfisvöktunina en árið 1983 kom út skýrsla á vegum 

Líffræðistofnunar Háskólans þar sem fjallað var um æðplöntur, mosa og fléttur í nágrenni 

Grundartanga (Hörður Kristinsson o.fl. 1983). Þar kemur fram að á svæðinu hafi fundist 142 

tegundir æðplantna. 

3.2 Aðferðir 

Kortlagning vistgerða að Fellsenda og könnun flóru að Fellsenda og Galtarvík var gerð á vettvangi 

23. júní 2026. Sama dag voru vistgerðir sannreyndar við Galtarvík, byggt á korti sem teiknað var 

út frá loftmyndum af Sigmari Metúsalemssyni á Eflu. Gengið var um svæðin og hliðsjón höfð af 3. 

útgáfu vistgerðakorts Náttúrufræðistofnunar við vistgerðakortlagninguna. Sérstaklega var litið 

eftir tegundum æðplantna sem eru á válista eða teljast sjaldgæfar en gerðir voru tegundalistar 

fyrir hvert svæði fyrir sig byggt á mismörgum punktum innan og rétt við framkvæmdasvæðið á 

hvorum stað fyrir sig eftir aðstæðum. Latnesk heiti æðplantna fylgja tékklista yfir íslenskar 

æðplöntur eftir Pawel Wasowicz (2020). 

3.3 Niðurstöður 

Sjö vistgerðir voru kortlagðar á væntanlegu áhrifasvæði að Fellsenda og er graslendi mest 

áberandi og með rúmlega 70% af heildarþekju svæðisins. Þrátt fyrir að svæðið hafi verið ræst 

fram fyrir allnokkru síðan má enn finna starungsmýrarvist á tæplega 9% svæðisins. Gerð er grein 

fyrir þekju einstakra vistgerða í töflu 3.1. 

Mynd 3-1. Vistgerðir og hlutfallsleg útbreiðsla þeirra að Fellsenda. Flórupunktar, 1-9, eru merktir þar sem 
æðplöntutegundir voru skráðar en tegundalistann má finna í viðauka. 

Á svæðinu við Fellsenda fundust 74 tegundir æðplantna og er gerð grein fyrir tegundunum og 

algengni þeirra byggt á aðferðarfræði sem sett var fram á vegum Náttúrufræðistofnunar Íslands 

2001 (Sigurður H. Magnússon o.fl. 2001) í viðauka. 

Tafla 3.1. Vistgerðir, flatarmál þeirra í hektörum og hlutfallsleg útbreiðsla að Fellsenda. 
Vistgerð Svæði (ha) Hlutfall (%) 

L5.3 Hraungambravist 0,6 2,9 

L8.9 Starungsmýrarvist 1,8 8,8 

L9.4 Snarrótarvist 3,3 16,5 

L9.5 Grasengjavist 4,7 23,1 

L9.6 Língresis- og vingulsvist 5,9 29,2 

L10.2 Flagmóavist 0,4 2,0 

L10.4 Grasmóavist 3,1 15,2 

Skurðir og lækir 0,5 2,3 

Samtals 20,3 100 

Ellefu þurrlendisvistgerðir voru kortlagðar á áhrifasvæðinu við Galtarvík auk þess sem þrjár 

fjöruvistgerðir eru til staðar en umfjöllun um þær er ekki efni þessarar skýrslu. Mólendi og 

graslendi eru útbreiddust og þekja grasmóavist og snarrótarvist rúmlega helming svæðisins. Gerð 

er grein fyrir þekju einstakra vistgerða í töflu 3-2. 

 

Mynd 3-2. Vistgerðir og hlutfallsleg útbreiðsla þeirra við Galtarvík. Flórupunktar, 1-6, 8 og 9, eru 

merktir þar sem æðplöntutegundir voru skráðar en tegundalistann má finna í viðauka. 

Tafla 3.2. Vistgerðir, flatarmál þeirra í hektörum og hlutfallsleg útbreiðsla við Galtarvík. 

Vistgerð Svæði (ha) Hlutfall (%) 

L1.3 Mosamelavist 0,3 0,4 

L8.9 Starungsmýrarvist 8,7 11,5 

L9.4 Snarrótarvist 16,2 21,4 

L9.5 Grasengjavist 5,2 6,9 

L9.6 Língresis- og vingulsvist 9,4 12,5 

L10.1 Mosamóavist 6,0 8,0 

L10.2 Flagmóavist 1,5 2,0 

L10.4 Grasmóavist 24,3 32,1 

L14.1 Þéttbýli og annað manngert 3,6 4,8 

L14.3 Skógrækt 1,1 1,4 

L14.4 Alaskalúpína 0,4 0,5 

Bóluþangsfjörur 0,1 0,1 

Klóþangsfjörur 5,5 7,3 

Líflitlar sandfjörur 1,4 1, 

Samtals 75,5 100 

Á svæðinu við Galtarvík fundust 87 tegundir æðplantna og er gerð grein fyrir tegundunum og 

algengni þeirra byggt á aðferðarfræði sem sett var fram á vegum Náttúrufræðistofnunar Íslands 

2001 (Sigurður H. Magnússon o.fl. 2001) í viðauka. 

3.4 Umræður 

Æðplöntuflóra svæðanna er dæmigerð fyrir svæðið og fundust engar sjaldgæfar tegundir við 

rannsóknina né tegundir á válista æðplantna .  

Svæðið við Fellsenda er að stórum hluta framræst votlendi sem þrátt fyrir það inniheldur ennþá 

nokkuð af starungsmýrarvist eða tæplega 2 ha. Kortlagt svæði við Fellsenda er um 20 ha að stærð 

og þekur graslendi langstærsta hluta þess eða rúmlega 70%.  

Fleiri vistgerðir voru kortlagðar við Galtarvík enda um stærra svæði að ræða auk þess sem 

fjölbreytni þess er meiri. Þar hafði grasmóavist mesta þekju en graslendisvistirnar snarrótarvist 

og língresis- og vingulsvist höfðu einnig allnokkra þekju. Alls voru starungsmýrar kortlagðar á 

tæplega 9 hektörum en mýrar sem þekja samfellt meira en 2 ha njóta sérstakrar verndar skv. 61. 

grein laga um náttúruvernd nr. 60/2013. Starungsmýrarnar við Galtarvík eru staðsetta á fjórum 

stöðum og eru einhverjar mýranna ekki tveir hektarar að stærð. Æskilegt væri að komast hjá því 

að raska mýrunum eftir mætti. 

4 Lokaumræður 

Fuglalíf við Fellsenda og Galtalæk var eins og við var búist og einkenndist af mófuglum. Ekki sáust 

umferðarfuglar svo sem rauðbrystingar eða tildrur um sumarið eða haustið. Allir fuglar sem sáust 

eru algengir fuglar og ættu að vera algengir í nágrenninu. 

Æðplöntuflóran er dæmigerð og án sjaldgæfra eða friðaðra tegunda. Vistgerðirnar báru þess 

merki að um landbúnaðarland er að ræða sem hefur að hluta verið framræst en grasengjavist 

þróast oft á slíku landi. Rétt er að benda á starungsmýrar, stærri en tveir hektarar, eru við 

Galtarvík og ætti reyna að komast hjá að raska þeim við framkvæmdir á svæðinu. 

5 Þakkir 

Sturla Frostason hjá Rorum aðstoðaði við fuglaskoðun. Sigmar Metúsalemsson hjá Eflu gerði 

vistgerðakort af Galtarvík (Mynd 3-2). 

7 Viðaukar 

7.1 Æðplöntutegundir fundnar í og við áætlað framkvæmdasvæði við Fellsenda. 

Tegundir voru skráðar á níu ólíkum stöðum innan og rétt við svæðið, sbr. dálka 1-9 og 

staðsetningar á mynd 3-1. 

7.2 Æðplöntutegundir fundnar í áætluðu framkvæmdasvæði við Galtarvík. 

Tegundir voru skráðar á átta ólíkum stöðum innan svæðisins, sbr. dálka 1-6, 8 og 9 auk þess sem 

nokkrar tegundir eru skráðar sem sáust á svæðinu. Staðsetningar skráningarstaðanna má sjá á 

mynd 3-2. 

